Dedicau alla mumma per la dumengia dallas

mummas

Mi'amur per tei ardeva
en miu cor d’affon.
O che ella ardi, semper vinavon.
Mumma, mei emblida mai,
jeu emblidel tei mai, mai.

Onns da giuventetgna
vargan sco la flur.
La carezia mia resti pil futur.
Mumma, mei emblida mai,
jeu emblidel tei mai, mai.

En miu cor aunc arda
dultsch’amur d’affon

Per tei benedida, mumma sin il tron.

Mumma, mei emblida mai.
Jeu emblidel tei mai, mai.

A ti benedida
sel miu cor surdaus.
A ti celestiala sei el dedicaus.
Mumma, mei emblida mai.
Jeu emblidel tei mai, mai.

Tenor Sur Gion Cadieli.

Informaziuns per omisduas pleivs:

Dumengia, ils 17 da matg havein nus da votar pertuccont uras da
religiun ed etica en nossas scolas. En connex cun la votaziun
havein nus gia saviu leger differentas gadas ella pressa.

A Vus, preziai geniturs, educaturs, parochians e tuts votants
recumandein nus da sustener la proposta dalla regenza che
propona in'ura religiun ed in'ura etica en nossas scolas. Nus
engraziein per Vies engaschi en caussa e sperein che Vus
voteies in GIE al model 1+1.

Rogaziuns:

Avon la fiasta d’Anceinza fagein nus las processiuns da
Rogaziuns e rughein per benedicziun sur da prau e prada, lavur
ed ambient. Quei usit da nossas cuntradas lein nus activar cun
prender stediamein part dalla processiun e dil survetsch divin.

Pelegrinadi dallas pleivs Laax e Falera ad Andeer e  Ziraun,
ilIs 16 da matg 2009

Decuors:

13.00h Partenza da Falera, plaz dalla posta

13.15h Partenza da Laax, parcadi plaun dil lag

14.00h Arrivada ad Andeer

14.15h Sontga Messa ella Baselgia da Nossadunna da Fatima
15.15h Carrar a Ziraun, ina pausa da caffé

16.00h Viseta «Documentationsstelle» revista da dias (20Min.)
16.45h Viseta dalla Baselgia S. Martin  ed ina cuorta devoziun
17.30h Partenza da Ziraun

18.15h Retuorn a Laax e Falera

Cars parochians, igl ei necessari che Vus s’annunzi  eies
tochen ils 10 da matg per saver organisar il bus. B einvegni a
tuts era a famiglias cun affons pigns e gronds.



[Informaziuns per Laax |

Communiun dils malsauns: Mesjamna, ils 13-05-09
suentermiezdi

Dumengia ils 3 da matg embellescha ina gruppa dad o  rglas
da maun nies survetsch divin. En quella sontga Mess a
prendein nus era cumiau da sora Zeno che banduna nu s ils
16 da matg.»

La pleiv vul remunerar a sora Zeno ils
survetschs en favur dalla pleiv. Ella ei stada
entgins onns calustra digl Oratori ecumen a
Murschetg. Sora Zeno survegn sia nova
dimora ad Ingenbohl ella casa che
senumna: Paradies. Nus giavischein ad ella
sco engraziament in tec Paradies sin tiara.

La pleiv da Laax enquera ussa ina calustra per Murs  chetg.

Igl engaschi pertucca la lavur da calustra avon e suenter la s.
Messa. El cumpeglia era il schubergiar igl Oratori el temps dalla
stagiun. Sco sora Zeno ha giu, segida ina persuna cun il
schubergiar.

Tgi che ha plascher da quella lavur duei s’annunziar tochen ils 10
da matg tier la presidenta dalla pleiv, Marita Burkli.

Tel. 081 921 22 42 ni per e —mail: marita.buerkli@ebot.ch.

Gratulaziuns:

Als suandonts giubilars lein nus gratular per lur natalezi special:
lIs 2 da matg a Licht Ferdinand sils 85 onns

lls 16 da matg a Withrich Edy Walter sils 80 onns.

lls 26 da matg a Georgina Hutter-Sgier sils 85 onns

Cars giubilars, nus giavischein a Vus in sulegliv di da fiasta,
sanadad e benedicziun en Vos gis ed onns el futur.

Informaziun : Naven dils 22 da matg tochen ils 29 da matg ei
sora Valentina els exercezis. Cun I'entschatta da fenadur ha
sora Valentina siu niev post a Bogn —Ragaz

[ Informaziuns per Falera

Communiun dils malsauns: Venderdis, 01-05-09 suentermiezdi
Gievgia, 14-05-09 suentermiezdi

Fiasta dil s. Batten

Dumengia, ils 10 da matg retscheiva Raffael Hoogstr  ate, fegl da

Johannes e Violante Do Céu, Plaunca, il s. sacramen t dil

Batten.

Dumengia, ils 17 da matg retscheiva Nicolai Andrés Perkmann,

fegl da Rita e Daniel Perkmann-Cabrin domiciliai a Lucerna il

sogn Batten.

Era quella dumengia retscheiva Nina Luginbinhl, feglia da Nadia e

Daniel Luginbuhl-Darms sesents a Bogn-Ragaz il sogn

sacrament dil Batten. Nus gratulein allas famiglias e giavischein a

guels affons benedicziun e sustegn dalla cuminonza cristiana.

Gratulaziun:

Mardis, ils 5 da matg festivescha Margretha
Cathrina Casutt , Dual sut, igl anniversari da 90
onns. Cara giubilara, nus gratulein da cor e
giavischein vinavon ventireivels, bials onns el
%:.. e ravugl da Vossa famiglia. In sulegliv di da fiasta.
Invitaziun alla radunonza dalla pleiv, ils 29 da ma tg allas
20.15h ella Fermata.

Nus envidein tuts parochians e sperein sin stedia participaziun.
La gliesta da tractandas vegn publicada el fegl ufficial.

Pelegrinadi el vitg.

Geniturs uran per lur affons.

Nus envidein tuts parochians, affons e famiglias tier la Devoziun
mariana dumengia, ils 17 da matg allas 19.30h. Nus lein era
prender si il giavisch da rugar communablamein per ils affons, ils
pigns ed ils gronds tier la devoziun dils 10 da matg.allas 19.30h.
Las devoziuns ein cumbinadas cun in misteri dil rusari, ni cun
I'exposiziun dil Sontgissim. lls temps ein indicai el plan dallas
publicaziuns liturgicas dil meins.



